
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՓԵՏՐՎԱՐԻ 26-Ի N 190-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2009 թվականի փետրվարի 26-ի <<Ռուսաստանի Դաշնության և այլ պետությունների ռազմաուսումնական հաստատություններ ուսման ու ծառայության կամ այլ պետություններ ծառայության գործուղված Հայաստանի Հանրապետության զինված ուժերի զինծառայողների դրամական բավարարման և դրան հավասարեցված վճարումների, ինչպես նաև Հայաստանի Հանրապետության կառավարության 1999 թվականի մարտի 30-ի N 191 որոշումն ուժը կորցրած ճանաչելու մասին>> N 190-Ն որոշման 1-ին կետի 5-րդ ենթակետում <<50.000 դրամ>> բառերից հետո լրացնել <<, իսկ Հունաստանի Հանրապետությունում սովորող կուրսանտների կրթաթոշակը` ամսական 100.000 դրամ>> բառերով:
2. Սահմանել, որ uույն որոշման 1-ին կետով սահմանված կրթաթոշակի լրացուցիչ ծախսերը ֆինանսավորվում են յուրաքանչյուր տարվա Հայաuտանի Հանրապետության պետական բյուջեով Հայաuտանի Հանրապետության պաշտպանության նախարարությանը նախատեսվող ընդհանուր հատկացումների uահմաններում:

3. Uույն որոշումն ուժի մեջ է մտնում պաշտոնական հրապարակմանը հաջորդող oրվանից:

ՀՀ  պաշտպանության նախարար՝     Ս.Օհանյան
ՀԻՄՆԱՎՈՐՈՒՄ
<<Հայաստանի Հանրապետության կառավարության 2009 թվականի փետրվարի 26-ի 
N 190-Ն որոշման մեջ լրացում կատարելու մասին>> ՀՀ կառավարության որոշման նախագծի ընդունման
Որոշման նախագծի ընդունման անհրաժեշտությունը պայմանավորված է այն հանգամանքով, որ վերջին տարիներին Հունաստանի Հանրապետությունում տիրող ֆինանսատնտեսական ճգնաժամի և արդյունքում երկրում կենսամակարդակի պայմանների անկման հետևանքով նշված երկրի ռազմաուսումնական հաստատություններում ուսումնառություն անցնող ՀՀ զինված ուժերի զինծառայողների մոտ խնդիրներ են առաջացել կեցության պատշաճ ապահովման համար: Բացի այդ, Հունաստանում ՀՀ ռազմական կցորդի կողմից ներկայացված տեղեկատվության համաձայն հունական կողմը մտադրվել է դադարեցնել բոլոր օտարերկրյա, այդ թվում` ՀՀ ԶՈՒ կուրսանտներին տրվող կրթաթոշակը, որը կազմում է 146 եվրո: Արդյունքում ՀՀ ԶՈՒ կուրսանտները հայտնվելու են ծայրահեղ ծանր վիճակում, քանի որ ՀՀ կառավարության 26.02.2009թ. N 190-Ն որոշմամբ որպես կրթաթոշակ սահմանված 50.000 դրամ գումարը չի բավականացնի տարրական պահանջմունքները բավարարելու համար: Խնդրի լուծման նպատակով առաջարկվում է կրթաթոշակի չափը կրկնապատկել և սահմանել ամսական 100.000 դրամ չափով:
ՏԵՂԵԿԱՆՔ
<<Հայաստանի Հանրապետության կառավարության 2009 թվականի փետրվարի 26-ի 
N 190-Ն որոշման մեջ լրացում կատարելու մասին>> ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտության մասին

Որոշման ընդունման կապակցությամբ այլ իրավական ակտերի ընդունման անհրաժեշտությունը բացակայում է:
ՏԵՂԵԿԱՆՔ
<<Հայաստանի Հանրապետության կառավարության 2009 թվականի փետրվարի 26-ի 

N 190-Ն որոշման մեջ լրացում կատարելու մասին>> ՀՀ կառավարության որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման վերաբերյալ

Որոշման նախագծի ընդունումը հանգեցնում է 2013 թվականի ՀՀ պետական բյուջեում ծախսերի ավելացման` կից ներկայացվող հաշվարկ-տեղեկագրի համաձայն:
